
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E A FEDERACION GALEGA DE COMERCIO NA INFORMACION SOBRE A
EXISTENCIA E UTILIDADE DO TELEFONO DA SOIDADE NON DESEXADA PARA O
EXERCICIO 2025.

Lugar e data da sinatura dixital,

REUNIDOS

Dunha parte

Dona Fabiola Garcia Martinez, na sua condicién de conselleira de Politica Social e
Igualdade, nomeada polo Decreto 44/2024, do 14 de abril, en uso das facultades que
le vefien atribuidas no artigo 34 da Lei 1/1983 do 22 de febreiro, de normas
reguladoras da Xunta e da sua Presidencia, asi como no Decreto 42/2024, do 14 de
abril, polo que se establece a estrutura organica da Xunta de Galicia, no Decreto
49/2024, do 22 de abril, polo que se fixa a estrutura organica das consellerias da Xunta
de Galicia, no Decreto 139/2024, do 20 de maio, polo que se establece a estrutura
organica da Conselleria de Politica Social e Igualdade e no establecido no Acordo do
Consello da Xunta de Galicia, do 27 de marzo de 1991.

Doutra parte

Don José Maria Seijas Lépez con DNI 33.810.002-W, actuando en nome e
representacion da Federacidon Galega de comercio, con nimero de Identificacion Fiscal
G27170158 e enderezo na Ria Ronda da Muralla, n°® 52, 27002 Lugo, na sua calidade de
presidente en virtude das facultadas emanadas do artigo 28 dos Estatutos, aprobados
en Asemblea Xeral celebrada o 27 de setembro de 1993.

Tefien, segundo intervefien, a capacidade legal necesaria para formalizar o presente
convenio de colaboracién e

EXPONEN

Primeiro. Que as Administraciéns publicas poden celebrar convenios de
colaboracién con outras entidades publicas asi como con persoas xuridicas suxeitas
ao dereito privado ao abeiro do disposto na Lei 9/2017, do 8 de novembro, de
Contratos do Sector Publico, pola que se traspofien ao ordenamento xuridico
espafol as Directivas do Parlamento Europeo e do Consello 2014/23/UE e

2014/24/UE, do 26 de febreiro de 2014, e mais o Acordo do Consello da Xunta do 27
de marzo de 1991, sobre convenios de cooperacion con outros entes publicos e de
colaboracién con particulares, feito publico por Resoluciéon da Conselleria de
Economia e Facenda do 8 de abril de 1991.

Segundo. Que a Comunidade Auténoma de Galicia, de conformidade co disposto no
artigo 27.23 do Estatuto de autonomia de Galicia, en consonancia coas competencias
outorgadas as comunidades auténomas polo artigo 148.1.20 da constitucion
espafiola, ten competencia exclusiva en materia de asistencia social, polo que na sua
virtude aprobouse a Lei 13/2008, do 3 de decembro, de servizos sociais de Galicia.

A Xunta de Galicia, a través da Conselleria de Politica Social e Igualdade considera
prioritario potenciar actuaciéns que contribluan a diminuir a soidade non desexada;
dentro destas actuacions englébase a informacion, publicidade e difusion, que son
os piares deste convenio.

Terceiro. Que a Conselleria de Politica Social e Igualdade é o 6rgano superior da
administracién autondémica ao que lle corresponde as competencias en materia de
servizos sociais, e consecuentemente a atencion do colectivo de persoas maiores,
conforme ao Decreto 139/2024, do 20 de maio, polo que se establece a sua estrutura
organica.

Que con caracter especifico lle corresponde, entre outras, a elaboracion das
politicas dirixidas as persoas maiores en aplicacion da Lei 13/2008, do 3 de
decembro, e da Lei 39/2006, do 14 de decembro, de promocién da autonomia persoal
e atencion as persoas en situacion de dependencia, en particular no marco desas
competencias estan comprendidas as funcidns relativas ao fomento e @ promocién
da autonomia persoal, do envellecemento activo e das relacidons interxeracionais.

Cuarto. Que a soidade non desexada pode definirse como unha experiencia persoal
negativa na que un individuo ten a necesidade de comunicarse cos demais e percibe
deficiencias nas suas relacidns sociais, xa sexa porque ten menos relacions das que
lle gustaria ou porque as relacions que ten non lle ofrecen o apoio emocional que
desexa, polo que é unha condicién incontrolable na que a persoa experimenta e
sente soidade.

Segundo a Enquisa Continua de Fogares do Instituto Nacional de Estatistica, en
Galicia existen:

- Entre 20 e 64 anos: 149.500 persoas que viven soas, é dicir, 0 9,5% do total. Con
respecto a Espafia este peso aumenta case un punto.

- Maiores de 64 anos: 139.700 persoas que viven soas, é dicir, o 20,8% das persoas
maiores, case tres puntos por baixo da media nacional (23,5%).

A estandarizacion de intervenciéns contra a soidade non desexada non e doada a
priori debido & individualidade da experiencia e a posible situacién do illamento das

persoas. Por iso compre enfocar as intervenciéns sobre a base de experiencias reais
das que se poidan inferir conclusidns.

Todo o anterior determina a necesidade de fomentar e promover proxectos
experienciais que estean orientados a reducir paliar e loitar contra as situacions de
soidade non desexada.

Quinto. Que a Conselleria de Politica Social e Igualdade e a Federacion Galega de
Comercio estan interesados en establecer canles de colaboracién para informar a
poboacion da existencia do teléfono da Soidade Non Desexada en Galicia. A
informacion facilitarase nos comercios da comunidade auténoma a través dos seus
comerciantes. A finalidade é dar a cofiecer a existencia do teléfono da Soidade Non
desexada e o uso que deste poden facer as persoas maiores, vivan ou non soas, que
senten que as suas relacions interpersoais son insuficientes ou de baixa calidade e
tratar deste xeito de minorar na medida do posible as consecuencias negativas que
esta situacion de soidade provoca a nivel emocional, fisico e de desconexion
progresiva da sua contorna.

Sexto. Que ambas as partes consideran de mutuo interese establecer a antedita
colaboracién no ambito social a través da sinatura do presente convenio, coa
finalidade de garantir que o teléfono da Soidade Non Desexada chegue ao maior
numero de persoas posibles e maximizar deste xeito o seu impacto social.

E en virtude do exposto, e recofiecéndose ambas as duas partes na representacion
que ostentan capacidade legal suficiente, acordan subscribir o presente convenio
de colaboracién de acordo coas seguintes

CLAUSULAS
PRIMEIRA. Obxecto

O obxecto do presente convenio é establecer o marco de colaboracién entre a
Conselleria de Politica Social e Igualdade e a Federaciéon Galega de Comercio para
proporcionar informacién sobre a existencia e utilidade do teléfono da Soidade Non
Desexada en Galicia durante o ano 2025.

A informacién facilitarase nos comercios da comunidade auténoma de Galicia a
través dos seus comerciantes e dirixirase ds persoas usuarias destes. A finalidade é
dar a cofiecer a existencia do teléfono da Soidade Non Desexada e o uso que deste
poden facer as persoas maiores, vivan ou non soas que senten que as suas relaciéns
interpersoais son insuficientes ou de baixa calidade e tratar de minorar na medida
do posible as consecuencias negativas que esta situacién de soidade provoca.

SEGUNDA. Ambito e natureza

O ambito de intervencion deste convenio é o da comunidade auténoma de Galicia e
a natureza desta cooperacion radica en que desde calquera comercio de Galicia por

medio dos seus comerciantes, poidan informar sobre a existencia e utilidade deste
teléfono da Soidade Non Desexada entre as persoas asiduas ao seus comercios.

O interese publico deste servizo teleféonico queda acreditado como unha actuacién
innovadora de atencion as persoas que se atopan en situacion de soidade non
desexada, principalmente para persoas maiores en situacion de soidade non desexada.
Ditos servizos telefonicos incluirdn un enfoque de prevencion, identificacion e atencion
as persoas que se atopan na devandita situacion e seran atendidos por persoal
especialista, formado para ese efecto.

TERCEIRA. Orzamento

Este convenio non sup6n ningun gasto para a Conselleria de Politica Social e
Igualdade nin para a Federacién Galega de Comercio, polo que non hai consignaciéon
orzamentaria.

CUARTA. Persoas beneficiarias

As persoas beneficiarias da actuacion obxecto deste convenio, consistente na
transmision de informacién sobre o teléfono da Soidade non desexada a través dos
comercios de Galicia, son as persoas que acoden a ditos comercios e poden atoparse
en risco de estar nesa situacion de soidade ou xa padecela.

QUINTA. Comision de seguimento e control

Para o seguimento e coordinacion das actuacidns previstas no presente convenio
crearase unha comisién mixta e paritaria na que estaran representadas as partes
asinantes. Esta comision, que se reunird por peticion de calquera das partes, sera o
mecanismo de actuaciéon conxunta para o seguimento e avaliacion das actuacions
estipuladas no presente convenio, e estara formada por dous representantes da
Conselleria de Politica Social e Igualdade e dous representantes da Federacion Galega
de Comercio asi como os seus suplentes.

A dita comision serd presidida por unha das persoas representantes da Conselleria de
Politica Social e Igualdade designada pola persoa titular da Direccion Xeral de
Maiores e Atencion Sociosanitaria.

A secretaria, asi como a sua suplencia, serd asumida por unha persoa adscrita a
Direccion Xeral de Maiores e Atencidn Sociosanitaria, designada pola persoa que
asuma a presidencia, que actuara con voz pero sen voto.

Como organo colexiado a comision someterase ao réxime establecido na
mencionada Lei 40/2015, do 1 de outubro, do réxime xuridico do sector publico, e na
Lei 16/2010, do 17 de decembro, de organizacion e funcionamento da Administracion
xeral e do sector publico autonémico de Galicia.

SEXTA. Confidencialidade e proteccion de datos

As partes asinantes deste convenio garantirdn a confidencialidade dos datos
persoais aos que tefian acceso como consecuencia das actuacions realizadas en
execucion deste e de conformidade co disposto na Lei orgdnica 3/2018, do 5 de
decembro, de proteccidon de datos persoais e garantia dos dereitos dixitais e no
Regulamento (UE) 2016/679 do Parlamento Europeo e do Consello, do 27 de abril de
2016, relativo & proteccidén das persoas fisicas no que respecta ao tratamento de
datos persoais e a libre circulacion de estes datos e polo que se derroga a Directiva
95/46/CE (Regulamento xeral de proteccién de datos).

Non se considera por tanto, que, como consecuencia do presente convenio de
colaboracion exista ningunha cesién de datos persoais entre a Conselleria de Politica
Social e Igualdade e a Federacion Galega de Comercio distintos dos facilitados para
a propia elaboracidn e xestidén do presente convenio.

SETIMA. Resolucién do convenio

Son causas de resolucion do presente convenio:

a) O transcurso do prazo de vixencia do convenio.

b) O acordo undnime das partes.

c) O incumprimento de calquera das clausulas por algunha das partes.
d) Por decisidn xudicial firme declaratoria da nulidade do convenio.
OITAVA. Vixencia

O presente convenio entrard en vigor na data da sua sinatura e tera validez ata o 31
de decembro de 2025.

NOVENA. Obrigas de publicidade

O presente convenio serd obxecto de publicidade e inscricion de conformidade co
disposto no artigo 15 da Lei 1/2016, do 18 de xaneiro, e no Decreto 126/2006, do 20
de xullo, polo que se regula o rexistro de convenios da Xunta de Galicia.

As partes asinantes autorizan a publicidade dos seus datos persoais e demais
especificaciéns recollidas no presente convenio de colaboracién no Portal da
Transparencia e Goberno Aberto da Xunta de Galicia.

DECIMA. Natureza e réxime xuridico

O presente convenio tera caracter administrativo, rexéndose os seus efectos polo
disposto nas suas cldusulas e, no seu defecto, polo previsto na Lei 40/2015, do 1 de
outubro, de Réxime Xuridico do Sector Publico, e polo principios xerais establecidos
na lexislacion sobre contratacion publica, para resolver as dubidas ou lagoas que

puideran presentarse.

As cuestions que poida suscitar a aplicacion do presente convenio seran resoltas
polos tribunais da xurisdicién contencioso-administrativa.

E en proba de conformidade cos termos do convenio, as partes comparecentes
asinano no lugar e na data da sinatura dixital.

Pola Conselleria de Politica Social e Pola Federacion Galega de Comercio

Igualdade
O presidente

A conselleira

Fabiola Garcia Martinez José Maria Seijas Lépez

Asinado por: GARCIA MARTINEZ, FABIOLA

Cargo: Conselleira
Data e hora: 24/11/2025 17:18:18

Cargo: Presidente (Federacion Galega de Comercio)

Asinado por: SEIJAS LOPEZ, JOSE MARIA
Data e hora: 19/11/2025 10:20:45

FLORENCIO

